           Инспектор од Секторот за инспекциски надзор над примената на законските и други прописи од областа на социјалната заштита и заштитата на децата при Министерство за труд и социјална политика врз основа на член 242 од Законот за социјалната заштита („Службен весник на Република Македонија” број 79/2009, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/2014, 116/2014, 180/2014, 33/2015, 72/2015, 104/2015, 150/2015, 173/2015, 192/2015, 30/2016, 163/2017 и 51/2018) (во натамошниот текст: Законот), а за отстранување на недостатоците и неправилностите утврдени со Записникот број ИП1 16-280 од 10.10.2018 година за извршен вонреден инспекциски надзор во ЈУ Меѓуопштински Центар за социјална работа Радовиш, застапуван од Директорот  Нина Иванова, донесе
                                     Р   Е   Ш   Е   Н   И   Е

   Се наредува на  Директорот на ЈУ Меѓуопштински Центар за социјална работа Радовиш, Нина Иванова за отстранување на констатираните недостатоци и неправилности во примената на Законот за социјална заштита, Законот за семејството подзаконските, општите, поединечните и другите акти донесени врз нивна основа да ги преземе следните мерки во роковите и од страна на одговорните лица:
               1.Центарот да презема мерки за непочитување на  донесено решение за уредување за одржување на лични односи и непосредни контакти на децата со родителот со кого не живеат , а заради заштита на здравјето и другите интереси на децата  да презема мерки за нивна заштита, да ги ограничи или привремено забрани контактите и видувањата согласно член 79 став 4 од Законот за семејството
Рок: 30.11.2018 година 

              2. Центарот секогаш кога тоа го бараат интересите на децата да врши предупредување на родителите на недостатоците во воспитанието и развојот на децата и да ги упатува самите или заедно со детето да посетат соодветно советувалиште или некоја друга здравствена, социјална или воспитна установа која може да им даде потребен совет согласно член 85 од Законот за семејството.
Рок: 30.11. 2018 година 

              3. Центарот да преземе потребни мерки за заштита на личноста, правата и интересите на малолетните деца согласно член 84 став 1 од Законот за семејството.
Рок: 30.11. 2018 година 

               4. Центарот да донесе решение за постојан надзор над вршењето на родителското право на малолетните деца согласно член 86 од Законот за семејството
Рок: 30.11. 2018 година 

        5. Се задожува директорот на Центарот, веднаш по истекот на рокот за извршување на инспекциските мерки, а најдоцна во рок од три дена писмено да ги извести инспекторите дали се извршени инспекциските мерки определени за отстранување на констатираните неправилности во работата на Центарот, согласно член 30 од Законот за инспекциски надзор, (,,Службен весник на Република Македонија,, број 50/2010, 162/2010, 157/2011, 147/2013 ,41/2014, 33/2015, 193/2015, 53/2016,11/2018, 83/2018 и 120/2018).
        
Жалбата не го задржува извршувањето на решението.

                                                       О б р а з л о ж е н и е

Инспектор од Секторот за инспекциски надзор над примената на законските и други прописи од областа на социјалната заштита и заштитата на децата при Министерството за труд и социјална политика, изврши вонреден инспекциски надзор во ЈУ Меѓуопштински Центар за социјална работа Радовиш на ден 09.10.2018 година во предметот на И. Т. и Ѓ. Ј. од Радовиш број 07-141 од 02.07.2018 година во постапката за измена на одлуката за чување и воспитание на децата. Инспекцискиот надзор е извршен над применувањето и спроведувањето на Законот за социјалната заштита („Службен весник на Република Македонија” број 79/2009, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/2014, 116/2014, 180/2014, 33/2015, 72/2015, 104/2015, 150/2015, 173/2015, 192/2015, 30/2016,163/2017 и 51/2018), Законот за семејството („Службен весник на Република Македонија” број 80/1992, 09/1996, 38/2004, 33/2006, 84/2008, 67/2010, 156/2010, 39/2012, 44/2012, 38/2014, 115/2014, 104/2015 и 150/2015) подзаконските, општите, поединечните и другите акти донесени врз нивна основа.
За извршениот инспекциски надзор и констатираната состојба, инспекторот состави  записник број ИП1 16-280 од 10.10.2018 година.

Согласно член 242 од Законот се донесе решение како во диспозитивот.

 Жалбата не го задржува извршувањето на решението согласно член 244 став 2 од Законот.

Решено во Секторот за инспекциски надзор над примената на законските и други прописи од областа на социјалната заштита и заштитата на децата при Министерство за труд и социјална политика на ден  10.10.2018 година под број ИП1 16-280.     

Упатство за правно средство: против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 8 дена од денот на приемот на решението.

                                                                                               Инспектор за социјална заштита
                                                                                                               Блага Челева                                                                     

